
Flädermus Wänn d‘Sunne untergaht,  
macht sich d‘Flädermus 
paraht.

Sie schlüpft gschwind 
usem Versteck
und rüäft bis sie äs Insekt 
entdeckt.

Sie flügt ganz gschickt, 
das isch so toll!

Und schlat sich der Buch 
mit über 1‘000 Müggli 
voll!

Aber Achtung vor Falke, 
Üle, Marder, Chatze,

dass die dich nid verwüt-
sched mit ihrne Chralle 
und Tatze!

Zrugg i dim Dihei, warted 
dis Baby nid älei.

Da hanged än ganze Chin-
dergarte, wo all uf ihres 
Mami warted.

S‘Chind chuschled sich 
underde Flügel i dis wei-
che Fäll
und trinkt d‘Muetermilch 
ganz schnäll.

Bitte nid vergässe!
Für dä Flädermüs ihres 
Ässe,  
Insekteblueme sähe und 
d‘Wiese erst im Juni 
mähe.


